
A.L. 376 ta’ l-2009

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti ta’ l-2009 li jemendaw ir-Regolamenti dwar 
Kuntratti ta’ Servizz għal Terminu ta’ Żmien Fiss

BIS-SAĦĦA tas-setgħat mogħtija bl-artikolu 34 ta’ l-Att dwar 
l-Impiegi u r-Relazzjonijiet Industrijali, il-Ministru għall-Politika 
Soċjali għamel dawn ir-regolamenti li ġejjin –

1.  It-titolu ta’ dawn ir-regolamenti huwa Regolamenti ta’ 
l-2009 li jemendaw ir-Regolamenti dwar Kuntratti ta’ Servizz għal 
Terminu ta’ Żmien Fiss, u għandhom jinqraw u jinftehmu bħala 
ħaġa waħda mar-Regolamenti ta’ l-2007 dwar Kuntratti ta’ Servizz 
għal Terminu ta’ Żmien Fiss, hawn iktar il-quddiem imsejħa “ir-
regolamenti prinċipali”.

2.  Il-paragrafu (d) tas-subparagrafu (2) tar-regolament 3 tar-
regolamenti prinċipali għandu jiġi mħassar.  

3.  Minnufih wara s-subparagrafu (9) tar-regolament 7 tar-
regolamenti prinċipali għandu jiżdied dan is-subregolament (10) 
ġdid li ġej:

“(10)  Ebda ħaġa f’dawn ir-regolamenti ma għandha 
tagħti dritt ta’ impieg b’kuntratt indefinit taħt dawn ir-
regolamenti meta persuna qiegħda f’relazzjoni ta’ impieg 
fis-servizz pubbliku jew fis-settur pubbliku li ma tkunx saret 
skond il-Kostituzzjoni jew skond xi liġi oħra li tapplika għall-
impieg fis-servizz pubbliku jew fis-settur pubbliku.

Iżda jekk relazzjoni ta’ impieg bħal dik fis-servizz 
pubbliku jew fis-settur pubbliku tiġi terminata wara li tkun 
inżammet fis-seħħ għall-perjodu li jkun jeċċedi erba’ snin 
għar-raġuni illi ma kienetx saret skond il-Kostituzzjoni jew 
skond xi liġi oħra li tapplika għall-impieg fis-servizz pubbliku 
jew fis-settur pubbliku, l-impjegat illi l-impieg tiegħu ikun 
hekk ġie terminat jista’ jitlob kumpens lill-prinċipal li kellu 

Titolu.

A.L. 51 ta’ l-2007.

Jemenda r-regolament 
3 tar-regolamenti 
prinċipali.

Jemenda r-regolament 
7 tar-regolamenti 
prinċipali.

u jista’ għal dan l-iskop jirreferi l-każ tiegħu lit-Tribunal 
Industrijali fi żmien erba’ xhur mid-data ta’ l-imsemmija 
terminazzjoni, u jekk it-Tribunal ikun sodisfatt illi r-raġuni 
tat-terminazzjoni ta’ l-impieg kienet illi l-impieg ma sarx 
skond il-Kostituzzjoni jew skond xi liġi oħra msemmija 
hawn fuq, għandu jagħti għotja ta’ kumpens li fl-opinjoni 
tat-Tribunal tkun effettiva biżżejjed u li tkun tikkostitwixxi 
deterrent kontra abbuż fil-proċess ta’ reklutaġġ u, f’kull każ, 
kumpens bħal dan għandu jkun ikkalkolat bħala xahar paga 
għal kull sena ta’ impieg, iżda dan l-ammont m’għandux ikun 
inqas mill-ammont ekwivalenti għat-total ta’ pagi pagabbli lil 
din il-persuna f’perjodu ta’ sitt xhur fl-impieg.”.


